
Түсінік хат 
         Қазақстан  Республикасы  Білім  және  ғылым  министрінің  2015жылғы 18 маусымдағы  №393 бұйрығына сәйкес 
өзгерістер мен толықтырулар енгізілген    10-11-сыныптарға  арналған  жалпы  орта  білім  беру деңгейінің  қоғамдық-
гуманитарлық  және  жаратылыстану-математикалық  бағыттарының оқу бағдарламаларына, 2016-2017 оқу жылында ҚР 
жалпы орта білім беретін ұйымдарында  оқу процесін ұйымдастыру ерекшеліктері туралы әдістемелік нұсқау хатына сүйене 
отырып жасалды.  
         Оқу сауаттылығы – білім алушылардың мәтін мазмұнын түсіне білу және оларға ой жүгірте білу, мәтін мазмұнын өз 
мақсаттарына жету үшін пайдалана білу, қоғам өмірінде белсенділік таныту мақсатында білімдері мен мүмкіндіктерін 
дамыту қабілеттері. Оқу жылдамдығы мен мәтінді дәлме-дәл түсіну бағаланбайды, мәтінге арналған рефлексия мен ұғым, 
оқылғанды өмірлік мақсаттарды жүзеге асыруы үшін пайдалануы бағаланады.Білім мазмұнын жаңарту аясында мектеп білім 
алушыларының функционалдық сауаттылығын дамыту білім берудің басым мақсаттарының бірі ретінде айқындалып 
отыр.Функционалдық сауаттылық әр мектеп пәнінің негізінде қалыптасады. Білім алушылардың функционалдық 
сауаттылығын дамыту және оның қалыптасуын тексеру құралы шығармашылық сипаттағы тапсырмалар (зерттеу 
жұмыстарына бейімделген тапсырмалар; экономикалық, тарихи мазмұндағы тапсырмалар; тәжірибеге бағытталған 
тапсырмалар т.б.) болып табылады.Білім алушылардың оқу жетістігін сырттай бағалау (ОЖСБ) аясында білім алушылардың 
функционалдық сауаттылығы бағаланады. Функционалдық сауаттылықты тексеруге арналған тест тапсырмалары алғаш рет 
2014 жылы ОЖСБ тапсырмаларына қосылды. 
       Қазақ тілі мен әдебиеті және ұлт мәдениетін  меңгерудің маңызы болашақ үшін зор міндет. Оқушыларға ұлтының тілі 
мен әдебиетінің ғылыми мазмұнымен, ішкі заңдылықтарын  саналы игерту жолындағы қойылатын дидактикалық және 
әдістемелік талаптары мол. Осы тұрғыдан алғанда  «Оқу сауаттылығы» таңдау курсы мәтіндерді талдауға қажет теориялық 
заңдылықтарды кең көлемде меңгертуге арналды. Курс бағдарламасы мектеп оқушыларының мәтінді оқу мен талдаудағы 
сауаттылығын арттыру жұмыстарын практикалық негізде қолдануға жасалған. 
          Практикалық сабақта әр оқушының  түрлі тақырыпта қамтылған мәтінмен өзінше жұмыс жасауына мән берілді. 
Оқушының қабілетін, логикалық ойлауын дамыту, белгілі тақырыптардан терең теориялық білім алу, оны іс жүзінде 
қолдану,теориялық білімдерінің жиынтығын  тест кезінде  дұрыс қолдану, түрлі әдебиеттермен  жұмыс істеуді 
қалыптастыруға мүмкіндік береді. Сонымен қатар мәтінмен жұмыс істеуді практика жүзінде нақтылап көз жеткізе алады. 

 



Қолданбалы курсты жүргізуші:Қазақ тілі мен әдебиеті пәнінің мұғалімі: Жанакбаева Мерует Тулегеновна 
        Курстың тақырыбы: Оқушыларды оқу сауаттылығына дайындаудың тиімді жолдары 

Бағдарламаны меңгеруші сынып: қоғамдық-гуманитарлық бағыттағы 10 «ә» сыныбы 
Курстың мақсаты:  
- мәтін талдауды жүйелі меңгерген, талдау әдістерін білетін, ұлттық санасы оянған дара тұлға қалыптастыру; 

        - оқушыны кешенді тестілеуге  жүйелі түрде дайындау, әдеби-теориялық  негіздерін меңгерту; 
      -  мәтін мазмұнын жан-жақты талдай білу; 
     Курстың міндеті: -оқушылардың  мәтін талдау машығын қалыптастыру; 

- әдеби-теориялық білімін жүйелеу; 
- теориялық  білімдерін орынды қолдануға төселдіру; 
- оқушылардың шығармашылық қабілетін дамыту; 
Жалпы сағат саны: 34. Мұның ішінде: оның 6 сағаты  бақылау сынағы мен  тест жұмысына,  3 сағаты  талдау 
жұмысына, 1 сағаты кіріспеге, 1 сағаты  қорытындыға арналған. Әдістемелік құралда оқу сауаттылығы бойынша 
оқушыларды дайындауға бағытталған таңдау курстарына арналған күнтізбелік – тақырыптық жоспар, оқу 
сауаттылығы бойынша тест тапсырмалары қамтылған. 
Өзектілігі: 
Әдеби мәтіндер мен көркем шығармаларды  оқуға деген  ынталарын арттыру  бағытында  оқушылардың 
дайындығын жетілдіру. Әдеби-теориялық материалды  меңгеру, алған теориялық білімді бекіту, жүйелі тереңдету.   
Курста жүргізілетін жұмыс түрлері  
 - әдеби-теориялық білімдердің жиынтығын тест кезінде пайдалану; 
-  мәтінді талдау;  
-  мәтіннің мәнін түсіну; 

        Ұйымдастыру мен қорытындылау формалары: дәріс, сараптау, өзіндік жұмыс, тест; 
Курстың білім мазмұнының құрылымындағы орны: бағдарлама жалпы орта білім беретін  мектептердің 10- 
сынып оқушыларына арналған. 
Оқушылардың функционалдық сауаттылығын дамыту – бүгінгі заманның талабы. Соның ішінде оқу сауаттылығы – 
оқушылардың жазба мәтіндерді түсінуі және қолдануы, мәтін барысында ой толғауы, жаңа білім игерудегі әдіс-



тәсілдерді қолдануы, әлеуметтік ортаға бейімделуі. Яғни, оқу сауаттылығының негізі – мәтінмен жұмысты толық 
қалыптастыру болып табылады. Жаңартылған мазмұнда қазақ тілі сабақтары тыңдалым, айтылым, оқылым, 
жазылым дағдыларының ерекшеліктері арқылы іске асады. Ал 10-сыныпта сабақ кезінде мұндай мүмкіндіктер 
қамтылмаған. Сондықтан күнделікті сабақты дағдылар ерекшелігін ескеріп құру, оқу сауаттылығын арттыруда 
маңызды рөл атқарады. Соның ішінде оқылым дағдыларының ерекшеліктері оқу сауаттылығын арттырудың бірден 
бір жолы.  

      Күтілетін нәтиже  
- оқылым дағдылары қалыптасады; 
- көркем шығармаларды  оқуға деген  ынталары артады; 
- мәтін мазмұнын жан-жақты талдай біледі; 
- оқушылардың шығармашылық қабілетін дамиды; 
- оқушылардың  мәтін талдау машығын қалыптасады. 

Курсқа қатысушыға қойылатын талаптар: 
6.Пәнаралық байланыс: қазақ тілі, тарих 
7Бағдарламаның өтетін уақыты:Аптасына 1 сағат, әр аптаның сенбі күні 
Курстың бағдарламасы: 
Барлығы-34 сағат 
Аптасына 1 сағат 
Кіріспе (1 сағат) 
Бағдарламаның мазмұны: 

       «Оқу сауаттылығы» таңдау курсының бағдарламасы 10- сыныпқа арналған 34 сағатқа есептелген.Тіл мен әдебиеттің 
мектеп бағдарламасы мен сыныптан тыс оқитын шығармалары, мектеп бағдарламасынан тыс қамтитын материалдар 
берілген. Оқушыларға көркем шығарманы оқу мен оны талдаудың әдістерін, теориялық білімдерін  практикалық 
жұмыстармен ұштастырып, мәтін түрлерін талдау заңдылықтарын  ауызша, жазбаша жұмыстарында сауатты қолдану 
көзделген. 
     Бағдарлама пән мұғалімдеріне оқушыны ҰБТ-ға дайындауда әдістемелік көмекші құрал  ретінде ұсынылады. 
 



 

 



11 Мәтіннің тірек сөздері Жаңа сабақ 1 20.11   
12 Мәтінге байланысты сұрақтар Жаңа сабақ 1 27.11   
13 Мәтіндегі оқиға,уақыт,орын және кейіпкерлер Практикалық 

сабақ 
1 4.12   

14 Оқу сауаттылығы бойынша тест жұмысы Практикалық 
сабақ 

1 11.12   

15 Мәтін фабуласы . Мәтіндегі кейіпкер мінезі Жаңа сабақ 1 18.12   
16 Оқу сауаттылығы бойынша тест жұмысы 

 
Практикалық 
сабақ 

1 25.12    

 3-бөлім. ІІІ. Әдеби-теориялық ұғымдар  10 сағат 
 

 
 

17 Мәтін бөлімдерінен мақал-мәтелдерді табу Жаңа сабақ 1 15.01   
18 Мәтіннен негізгі ақпаратты табу Жаңа сабақ 1 22.01 http://old.adebiport

al.kz/news/t-rsyn-
zh-rtbay-abaydy-
astarly-s-zder-/ 

 
 

19 Сөз тіркестері/тұрақты, еркін/  Жаңа сабақ 1 29.01 11-сынып, Қазақ 
әдеб, 
Хрестом-ясы 

 
 

20 Оқу сауаттылығы бойынша тест жұмысы Практикалық 
сабақ 

1 5.02   

21 Мәтінмен жұмыс жасау. 
Мәтіндегі азатжолдарға тақырып таңдау 

Практикалық 
сабақ 

1 12.02   

22 Сөз мағыналары/ омоним, синоним, антоним/ Жаңа сабақ 1 19.02   
23 Ой толғамдар. 

  
Жаңа сабақ 1 26.02   

24 Оқу сауаттылығы бойынша тест жұмысы Практикалық 
сабақ 

1 5.03 http://bilim-
all.kz/article/7140-
Elbasynyn-onegeli-
oi-tolgamdary 

 

 
 
 
 



 

 
 
 
 
 



                                               Мазмұны  

 1.Аналитикалық бөлім     
«Оқу сауаттылығы» курсының мақсаты мен міндеттері .......  

1.1. Оқылым дағдылары  .....................  
2. Практикалық бөлім 

2.1.  Курстың құрылымы мен мазмұны .............  
2.2. Тақырыптық –күнтізбелік жоспар. .............................  
2.3.  Оқу сауатылығы үшін үлгілік мәтіндер ...................  
2.4. Пайдаланылған әдебиеттер  .........................  

Оқу  стратегиялары  
 Оқушының білім жолы мен іс-әрекет бағдарламасы оқу стратегиясы деп аталады. Оқу стратегияларын үйрену 

ақпараттық деңгей  иерархиясын ашу біліктілігі  ғана емес (дәлел, пікір, пайымдау), мәтін мағынасының иерархиясы (негізгі 
ой, тақырып, тақырыпшалар, шағын тақырып және т.б.), және  әрине, түсіну процесі  (рефлексивтік ақпарат), яғни оқу 
барысындағы түсіну рәсімі. Мәтіннің мағынасын түсініп оқу қабілетін дамытуға аналитикалық, интерпретациялық және 
сыни оқу өнерін меңгеру көмектеседі. Мәтіннің мағынасын түсініп оқу қабілетін меңгеру әр уақытта кітап бойынша өнімді 
оқуға мүмкіндік береді. 

Стратегияны меңгеру барысында білім алушылардың тілдік қана емес,  коммуникативтік құзыреттілігі де топта және 
жұпта іске асады. 

№ 1 стратегия. Бағытталған оқу. 
Мақсаты: оқу мәтінін мақсатты түрде оқу біліктілігін қалыптастыру. 
Проблемалық сұрақтар қою, топта талдауға қатысу. 
1. Өзектілігі. 

«Ассоциативті бірлестік» тәсілі: мұғалім тақтаға түйінді сөзді немесе мәтін тақырыбын жазады, білім алушылар бірінен 
кейін бірі өздерінің ассоциацияларын айтады, мұғалім тақтаға жазып отырады. Бұл тәсілді қолдану білімді өзектендіреді, 
келесі іс-әрекетке деген қызығушылығын арттырады әрі жұмыс жасауға ынталана түседі.  

2. Білім алушылар шағын көлемді мәтінді немесе мәтін бөлігін  іштерінен оқиды да белгіленген жерде тоқтайды.  
3. Мұғалім оқылған мәтін бойынша проблемалық сұрақ қояды. 
4. Бірнеше оқушының жауаптарын сыныпта талдайды. 
5. Білім алушылар оқиғаның одан әрі қарай қалай өрбитінін болжайды. 



№2 стратегия. Жұппен оқу  – жұпта талдап қорыту. 
Мақсаты: негізгі ойды табу, оқығанын тезис түрінде талдап қорыту, проблемалық сұрақтар қою дағдыларын 

қалыптастыру. 
1. Білім алушылар мұғалім таңдап алған мәтінді немесе мәтін бөлігін іштерінен оқиды. 
2.Мұғалім білім алушыларды жұпқа бөліп, нақты нұсқау береді. Әрбір білім алушы екі рөлді орындайды: баяндамашы 

– бір тезис түрінде мазмұнын қорытындылайды және оқиды ; респондент – баяндамашыны тыңдайды және нақты екі сұрақ 
қояды . Одан әрі рөлдермен алмасады.  

3.Мұғалім талдауға барлық оқушыларды тартады. 
№ 3 стратегия. Оқимыз және сұраймыз. 
Мақсаты: баспа ақпараттарымен өз бетінше жұмыс жасау, сұрақты тұжырымдау, жұпта жұмыс жасау біліктіліктерін  

қалыптастыру. 

1. Білім алушылар ұсынылған,  мұғалім таңдап алған мәтінді немесе мәтін бөлігін іштерінен оқиды. 
2. Білім алушылар жұптасып оқылған мәтіннен қандай негізгі ойды алуға болатынын талдайды. (Мәтінде қандай сөз 

жиі кездесті? Неше рет? Қандай сөз қалың шрифтпен белгіленген? Неге? Егер сіз мәтінді дауыстап оқысаңыз , осы 
сөйлемнің басты сөйлем  екенін қалай түсіндірер едіңіз? Фразаны дауыс арқылы бөліп көрсету туралы. Бұл жерде жаттап 
оқу бар). 

3. Білім алушылардың бірі кілт сөзді пайдаланып сұрақты тұжырымдайды, екіншісі оған  жауап береді. 

4.Кілт сөзді, сұрақтар мен жауапты сыныпта талдау. Түзету жұмыстары. 

№ 4 стратегия. Екі түрлі жазбаларға арналған күнделік. 
Мақсаты: оқу барысында сұрақ қою, ақпаратты сын көзбен қарап бағалау, оқылғанды өз тәжірибесімен салыстыру 

біліктілігін қалыптастыру . 
1. Мұғалім білім алушылардың дәптерін екі бөлікке бөлуіне нұсқау береді. 
2. Оқу процесінде білім алушылар дәптердің сол жағына таңғалдырған, әсер берген, фактілерді еске түсірген,  көз 

алдына келтірген бір ассоциация кезеңдерін  жазады; оң жағына  – бұл кезеңнің несімен таңғалдырғанын , қандай ойға 
жетелегенін, қандай ассоциация туғызғаны туралы ықшамды түсініктеме жазады . 

№ 5 стратегия. Белгілеп оқу. 
Мақсаты: ойланып оқуын, ақпараттарды бағалап, автордың ойын өз сөзімен тұжырымдап оқу біліктілігін  

қалыптастыру. 



Мұғалім білім алушыларға  келесі қадамдар бойынша ақпаратты жұлдызшалармен дәптердің  жиегіне жазуға тапсырма 
береді  : 
V - Таныс ақпарат. 
+ -  Жаңа ақпарат. 

- - Мен басқаша ойлап едім. 
? -  Бұл мені таңғалдырды, одан да көп білгім келеді. 

Бұл стратегия мұғалімге белсенді оқу іс-әрекетіне сәйкес қолайлы жағдай туғызуға,  ал оқушыға алған ақпаратын 
жүйелеуге , автордың ойын өз сөзімен тұжырымдауға, ойланып оқуға мүмкіндік береді  

        Кітап оқу тілдік іс-әрекет ретінде коммуникация тәсілінің маңызды бір түріне жатады. Осыған байланысты сұраққа 
жауап беру ғана емес сұрақты қою дағдыларын дамытуға, драмалық шығармаларды рөльге бөліп оқуға қатысуға, сондай-ақ, 
мәтінді толық, қысқаша, таңдап, айтушының жағын өзгертіп  айтып беруге  ерекше мән беріледі. Жоғары сыныптарда 
оқудың негізгі түріне дауыстап оқу жатады. Дауыстап оқу оқудың қарқынын өңдеу үшін өнімсіз, сондықтан оқылатын мәтін 
көлемін біртіндеп көбейту арқылы білім алушылардың «іштен оқу» дағдыларын қалыптастыру қажет. Жоғары кезеңде 
зерттеушілік және көз жүгірте оқу (қарап шығу) біліктіліктері жетіле түседі. Мәтін ақпарат алу көзі ретінде қолданылады. 

Оқылым дағдылары: 

1. Мазмұнын түсіну үшін оқу немесе көз жүгіртіп оқу – мәтіндегі жалпы идеяны түсіну үшін тез оқып шығу.  
2. Нақты ақпараттарды табу үшін оқу - мәтін ішіндегі ақпараттарды тауып алу үшін оқу, яғни ол үшін тұтас мәтінді түсініп 
оқу, мазмұнын білу маңызды емес. Мысалы, мәтіннен қажет пайыздық көрсеткіштерді, жылдарды немесе қажетті сөздерді 
тауып алу.  
3. Детальді түрде оқу – әрбір сөздің мағынасын түсіну үшін мәтінді сөзбе-сөз оқу. Мысалы, келісімшарттағы талаптарды 
немесе нұсқауларды түсіну үшін сөзбе-сөз оқимыз.  
4. Сөз мағынасын контексттен ажырату – мәтін ішіндегі таныс емес сөздің мағынасын болжау үшін, оның айналасындағы 
сөздер мен сөйлемге назар аудару. 
 5. Мәтін құрылымын түсіну – мәтін құрылымының ұйымдастырылуын түсіну. Мысалы, кіріспе бөлім, негізгі бөлім, 
қорытынды бөлім.  
6. Болжай білу – оқылым тапсырмасы алдында қолданылатын тәсіл. Оқушылар мәтінді оқымас бұрын оның мазмұны мен 
көтеретін мәселесі жөнінде ойланып, талқылап көреді. Ол үшін олар мәтін тақырыбына, оған берілген суретке қарап болжай 
отырып, сол тақырыпта өз білімдерін қолданады. Бұл тәсіл мәтінді оңай түсінуге көмектеседі. 



 7. Мәтін түрлерін ажырата білу - әр мәтіннің өзіндік ерекшелігін, ұйымдастырылуын, стилін ажырата білу. Мәтін түрлері: 
хат, мақала, жарнама, әңгімелер, поэма, құттықтау қағазы, ақпараттық брошюра, үнпарақ, хабарландыру, т.б. Сондықтан 
оқылым дағдыларын дамыту үшін тапсырмаларды жүйелі құрастырудың маңызы зор. Оқылым дағдылары ерекшеліктерін 
меңгеру – оқушылардың оқу сауаттылығын арттырады. 

2. Практикалық бөлім 
2.1. Курстың мазмұны мен құрылымы 
1.1. Курстың мақсаты мен міндеттері. Мәтін және оның түрлері.  
1.2. Оқу сауаттылығы маңызы. Курстың мақсат  міндеттері. Мәтін түрлері: хат, мақала, жарнама, әңгімелер, поэма, құттықтау 

қағазы, ақпараттық брошюра, үнпарақ, хабарландыру, т.б. 
1.3. Естелік,эссе,ертегі, аңыз, мысал.  

 Халық ауыз әдебиетінің ерекшелігі. «Эссе» сөзінің шығу тарихы, оның  шағын көлемдегі проза түріндегі  қандай да бір 
мәселені  еркін түрде жазу, сын және публицистика жанры екендігі туралы жалпы түсінік беріледі. Естелік жазудың 
алғышарттары.  
 
1.4. Ақпарат, хабарлама, мәлімдеме, хат.  
Іс қағаздары стильі. Ақпараттық құжаттар. Іс қағаздарының мазмұны.Ресми ісқағаздарының ерекшеліктері. Іс қағаздары 
терминдері.  
1.4.Шешендік сөздер  

Ұлттық шешендік өнердің қалыптасуы. Майқы би, Аяз би. Асан қайғы, Жиренше. Төле бидің шешендік сөздері. 
Қазыбек бидің шешендігі. Әйтеке бидің айтқандары 

- Абайдың шешендік сөздері.   
- Билердің сөзі – нақылдың көзі. 

 
ІІ. Мәтін мағынасы – 10 сағат 
2.1. Мәтіннің негізгі ойы. Негізгі ойдың кейбір ерекшеліктері. Негізгі ой мәтіннің түйінін білдіреді.Мәтінді оқыған 
оқырмандардың барлығының қабылдайтын ортақ шешімі болады.Ойдың жалпы түйіні мәтінді тұтас қамти алмайды. 
Мәтіннің негізгі ойы бір сөйлеммен қорытындыланады.  
2.2. Мәтіндегі көмекші ойлар.   
Мәтінде негізгі ойды нақтылауға көмектесетін басқа сөйлемдер де қолданылады. Мұны көмекші ойлар дейміз. Көмекші 
ойлар:  
- мәтінде бірнешеу болады;  



- мәтінді түгелдей қамтымайды; 
-негізгі ойдың шегін анықтайды;  
- негізгі ойды жеңіл түсінуге жәрдемші болады.  
 
2.3.Мәтіннің тақырыбы.  
Мәтінде сөз болатын негізгі мәселе, мәтіннің негізгі арқауы ол- тақырып.Тақырып мәтінді түгел қамтуы тиіс. Мәтіннің 
тақырыбын іздегенде мәтінде қайталанған сөздерге мән беру керек. Бірінші сөйлемге мән беру керек, себебі мәтіннің 
тақырыбы бірінші сөйлемде берілуі мүмкін.  
 
2.4.Мәтінге ат қою 
  Мәтін аты:  
- назар аудартады және ойлантады;  
- тақырыптан хабардар етеді  
-негізгі ойға жетелейді;  
- мәтін түгелдей оқығанда түсінікті болады;  
-өлеңмен құрылған мәтінге де, қарасөзбен жазылған мәтінге де ат қойылады.  
  
2.5.Мәтіннің тірек сөздері.  
Сөйлемдегі немесе сөз тіркесіндегі айтылмақ болған ойдан хабар беретін негізгі сөз тірек сөз деп атайды. Мәтін арқылы 
тірек сөздерді анықтайды.  
2.6.Мәтінге байланысты сұрақтар. 
Мәтіннің аты –мәтіннің негізгі ойының немесе тақырыбының қысқаша атауы. Мәтін бір немесе бірнеше бөліктен тұрады 
да оқырманды мәтіннің тақырыбына ойша жетелейді  
2.7.Мәтіндегі оқиға, уақыт,орын және кейіпкерлер.  
Сюжеттік оқиғалар. Кейіпкерлерге талдау. Мәтіндегі ойды анықтау, уақыты мен орынын анықтау.  
2.8.Мәтін авторының сезімі.  
Мәтінде жазушының ішкі сезімдері өкініш, қуаныш, менсінбеушілік т.б болады.  
2.9.Мәтіннің фабуласы. Шығармадағы тұтас оқиғалар мазмұнын қысқаша баяндау.  
2.10.Мәтіндегі кейіпкер мінезі. Әрбір адамның өзіне тән, оны өзгелерден айыратын ерекшеліктері – оның мінезі. 
 
ІІІ. Әдеби- теориялық ұғымдар –10 сағат 



3.1.Мәтін бөлімдері/ кіріспе,негізгі,қорытынды/   
Көркем туынды көтерген проблемалар, автор ойы, оның көркем компоненттері туралы, шешуші бір эпизодтар,суреттеу, 
баяндау, кейіпкер монологі, сөйлеу тілдері   
3.2.Сөз астары  
Қосарлы астарлау мен тіркес арқылы күрделі астарлау, архаизмдердің қолданылуы.  
3.3. Сөз тіркестері/ тұрақты, еркін/  Еркін тіркестер. Фразелогизмдер. Сөз тіркестерінің мағыналық қолданысы. Мәтіннен 
тұрақты тіркестеріді талдау.  
3.4. Мақал және мәтел. Халық даналығы мақал-мәтелдердің тақырыбының жан-жақтылығын, мақал-мәтелде тамыры тереңге 
кеткен қазақ халқының тарихы жатқандығын тану және оқушының логикалық ойлау шеберліктерін дамыту, қысқа да нұсқа 
сөйлеу, әр мақал-мәтелді орынды пайдалануға дағдыландыру. 
 
3.5. Сөз мағыналары/ омоним, синоним, антоним/. 
Омоним, антоним, синоним, сөздік құрам мен негізгі сөздік қор, архаизмдер мен неологизмдер, термин сөздер, диалектілер 
мен кәсіби терминдер қамтылады. Экспрессивтік бояу – жеке сөздерге де, фразеологиялық орамдарға да, сөз формаларына 
да тән қасиет екендігі. 

 3.6 Дәйексөздер  

 Дәйек сөз, цитата (лат. cіto– келтіремін, шақырамын) – түпнұсқадан сөзбе-сөз алынған үзінді. Автордың ойын беделді 
пікірлермен тиянақтау үшін, біреудің пікіріне сын айту үшін, құнды дерек ретінде пайдалану үшін қолданылады.  Мұның 
өзі үлкен талғаммен, орынды алынса, еңбектің сапасын арттыруға есебін тигізеді. 

Дәйексөз көбінесе ықшам түрде алынады. Сөйлем ұзақ болған жағдайда керекті жерін алып, қысқартылған сөздер орнына 
көп нүкте қою шарты бар. Дәйек сөз, әдетте, тырнақшаға алынып жазылады. Міндетті түрде дәйек сөз алынған еңбек, 
оның авторының аты-жөні сілтемелерде анық, нақтылы көрсетілуі тиіс. Эпиграф та дәйек сөздің бір түріне жатады. 
Ғылыми терминдер, кәсіби терминдер, т.б. 

3.7.Ой толғамдар / азат жол./ 
Мәтінді бөліктерге бөліп оқу. Ой тізбегі. Сюжет желісі.  
 
3.8.Композиция мен идея 



 Композициялық элементтер. Аңыздау.Жазушының өз шығармасын оқушыға көркемдеп, түгелдеп жазып беруі Ғ.Мүсірепов 
«Ананың анасы». Бейнелеу,суреттеу, баяндау, мазмұндау, мінездеу, портрет, пейзаж туралы ұғымдар. Мысалы: М.Әуезов 
«Абай жолы» романы. Идея жазушының осы өмір құбылысы туралы айтқысы келген ойы мен беретін бағасын білдіреді. 

Идеяның түрлері. 
• Негізгі идея – өзекті мәселе. 
•Авторлық идея – суреткердің о бастағы ой өзегі. 
•Объективтік идея – нақты шығармадан туатын мақсатты нәтиже. 
 
3.9.Түйін сөздер. Мәтіннің қысқаша мазмұндамасы. Мәтінмен практикалық жұмыс.  
3.10. Халықтық өлшем бірлігі. 
Салмақ өлшем атаулары.Көлем өлшемдері. Ұзындықты білдіретін өлшем  атаулары. Қашықтық пен жақындықты білдіретін 
өлшем атаулары.   
ІV.Әдеби  жанрлар   4 сағат 

4.1.Прозалық жанр / әңгіме,/ Роман түрлеріне мысалдар келтіріп, түсінік беру. 

4.2. Повесть,роман,эпопея, диология, трилогия/ 
4.3. Поэзиялық жанр / поэма, жыр/ 

4.4. Драматургия. Драма жанрлары. Драма жанрларының түрлер Жар ұғымының түсініктемесі. Драматургиялық 
жанрлар іштей түрлерге бөлінеді. Мысалы: лирикалық комедия, сатиралық комедия, водевиль, фарс, трагедия,  мелодрама, 
трагикомедия,  мюзикль, моралите т.б түрлері бар. 

 4.5.Қорытынды сабақ – 1сағат Жалпы жыл бойына  оқу сауаттылығынан алған білімдері қорытынды байқау сынағы  
арқылы қорытындыланады. 

